
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Zamonaviy iqtisodiy sharoitlarda korxonalarning strategik rivojlanishini boshqarish konsepsiyasini takomil-
lashtirishning nazariy-uslubiy jihatlari tadqiq etilgan. Korxonalar faoliyatiga ta’sir etuvchi tashqi va ichki omillar, strategik 
boshqaruvning asosiy tamoyillari hamda uzoq muddatli raqobatbardoshlikni ta’minlash shartlari tahlil qilingan. Strate-
gik rivojlanishni boshqarishda innovatsion yondashuvlardan foydalanish, mavjud resurslardan samarali foydalanish va 
raqamli texnologiyalarni joriy etishning ahamiyati ilmiy jihatdan asoslangan. Tadqiqot natijalari asosida korxonalarning 
o‘zgaruvchan iqtisodiy muhitga moslashuvchanligini oshirish, strategik boshqaruv mexanizmlarini takomillashtirish hamda 
barqaror rivojlanishini ta’minlashga qaratilgan ilmiy-amaliy takliflar ishlab chiqilgan.

Kalit so‘zlar: strategik rivojlanish, strategik boshqaruv, korxona, boshqaruv konsepsiyasi, raqobatbardoshlik, innovatsiya, 
resurs salohiyati, raqamlashtirish, strategik qarorlar.

Аннотация. Исследованы теоретико-методические аспекты совершенствования концепции управления 
стратегическим развитием предприятий в современных экономических условиях. Проанализированы внешние и 
внутренние факторы, влияющие на деятельность предприятий, основные принципы стратегического управления, а 
также условия обеспечения их долгосрочной конкурентоспособности. Научно обоснована значимость применения 
инновационных подходов, эффективного использования имеющихся ресурсов и внедрения цифровых технологий 
в управлении стратегическим развитием. На основе результатов исследования разработаны научно-практические 
предложения, направленные на повышение адаптивности предприятий к изменяющейся экономической среде, 
совершенствование механизмов стратегического управления и обеспечение их устойчивого развития.

Ключевые слова: стратегическое развитие, стратегическое управление, предприятие, концепция управления, 
конкурентоспособность, инновации, ресурсный потенциал, цифровизация, стратегические решения.

Abstract. The theoretical and methodological aspects of improving the concept of strategic development management of 
enterprises under modern economic conditions are examined. External and internal factors affecting enterprise activities, 
the fundamental principles of strategic management, and the conditions necessary to ensure long-term competitiveness 
are analyzed. The importance of applying innovative approaches, efficiently utilizing available resources, and implement-
ing digital technologies in strategic development management is scientifically substantiated. Based on the research find-
ings, scientific and practical recommendations are developed to enhance enterprises’ adaptability to a changing economic 
environment, improve strategic management mechanisms, and ensure sustainable development.

Keywords: strategic development, strategic management, enterprise, management concept, competitiveness, innova-
tion, resource potential, digitalization, strategic decisions.

K I R I S H
Zamonaviy iqtisodiy sharoitda bozor munosabatlarining jadal rivojlanishi, raqobat muhitining kuchayishi, 

texnologik o‘zgarishlar va raqamli transformatsiya jarayonlari korxonalar faoliyatini strategik jihatdan 
boshqarishga bo‘lgan talabni oshirmoqda. Bunday sharoitda korxonalarning barqaror rivojlanishini ta’minlash 
mavjud resurslardan samarali foydalanish bilan bir qatorda, tashqi muhit o‘zgarishlariga moslashish, innovatsion 
imkoniyatlarni shakllantirish va uzoq muddatli raqobat ustunliklarini ta’minlashni talab etadi.

O‘zbekistonda amalga oshirilayotgan iqtisodiy islohotlar korxonalarning strategik rivojlanishi va 
raqobatbardoshligini oshirish uchun yangi imkoniyatlarni shakllantirmoqda. Barqaror iqtisodiy o‘sishni 
ta’minlash, tadbirkorlik muhitini rivojlantirish, investitsiyaviy va ishbilarmonlik faolligini oshirish korxonalar 
faoliyatini strategik jihatdan takomillashtirishda muhim ahamiyat kasb etadi.

Mazkur maqsadlarga erishishda korxonalarning iqtisodiy salohiyatini oshirish, ishlab chiqarish jarayonlarini 
modernizatsiya qilish, investitsiya va innovatsion faollikni kuchaytirish hamda boshqaruv jarayonlarini zamonaviy 
yondashuvlar asosida tashkil etish muhim ahamiyat kasb etadi. Shu nuqtayi nazardan, korxonalarning 
strategik rivojlanishini boshqarish konsepsiyasini zamonaviy iqtisodiy talablar asosida takomillashtirish, 
strategik maqsadlarni resurs va innovatsion salohiyat bilan uyg‘unlashtirish hamda boshqaruv qarorlarining 
natijadorligini baholash muhim ilmiy-amaliy ahamiyatga ega. Mazkur tadqiqotning maqsadi zamonaviy 
iqtisodiy sharoitlarda korxonalar strategik rivojlanishini boshqarishning mavjud yondashuvlarini tahlil qilish va 
ular asosida korxonalarning uzoq muddatli raqobatbardoshligi hamda barqarorligini ta’minlashga qaratilgan 
takomillashtirilgan konseptual yondashuvni shakllantirishdan iborat.

M A V Z U G A  O I D  A D A B I Y O T L A R  S H A R H I
M. Porter strategik boshqaruvni korxonaning raqobat muhitida munosib mavqeni egallashi va barqaror 

raqobat ustunligini shakllantirish jarayoni sifatida asoslaydi. Uning yondashuvida korxona strategiyasini 
shakllantirishda tarmoqdagi raqobat kuchlari, bozor pozitsiyasi va qiymat yaratish jarayonlari muhim o‘rin 
tutadi. Shu nuqtayi nazardan, korxonaning strategik rivojlanishi raqobat muhitini muntazam tahlil qilish va 
raqobat ustunligini ta’minlovchi strategiyani tanlash bilan bog‘liq.[1]

D.J. Teece korxonaning uzoq muddatli rivojlanishini dinamik qobiliyatlar konsepsiyasi orqali izohlaydi. 
Uning fikricha, o‘zgaruvchan iqtisodiy muhitda korxona nafaqat mavjud resurslarga ega bo‘lishi, balki 
imkoniyatlarni aniqlash, ulardan foydalanish va resurs hamda kompetensiyalarni qayta shakllantirish 
qobiliyatiga ham ega bo‘lishi kerak. Muallif ushbu qobiliyatlarni sensing, seizing and reconfiguring jarayonlari 
orqali tushuntiradi.[2] R. van de Wetering, P. Mikalef va A. Pateli zamonaviy sharoitda axborot texnologiyalari 
moslashuvchanligi va dinamik qobiliyatlarning strategik uyg‘unligi korxonaning raqobatbardosh natijalariga 
ijobiy ta’sir ko‘rsatishini empirik jihatdan tadqiq etgan. Ularning tadqiqotida 322 ta xalqaro kompaniya 
ma’lumotlari asosida strategik uyg‘unlik va raqobatbardosh natijadorlik o‘rtasidagi bog‘liqlik tahlil qilingan. 
Bu yondashuv raqamli transformatsiyani korxonaning strategik rivojlanish konsepsiyasining tarkibiy qismi 
sifatida qarash zarurligini ko‘rsatadi.[3] R.A. Isayev sanoat korxonalari strategik rivojlanishini boshqarishda 
sifat menejmenti va strategik boshqaruv tizimlarini integratsiyalashga alohida e’tibor qaratadi. Uning 
tadqiqotlarida korxonalarda integratsiyalashgan strategik boshqaruv tizimini shakllantirish, strategik axborot 
ta’minotini yaxshilash va tashkiliy-boshqaruv mexanizmlarini takomillashtirish masalalari tadqiq etilgan.[4] 
N. Akramova korporativ boshqaruv tizimini takomillashtirishni korxonalarning uzoq muddatli rivojlanishi va 
raqobatbardoshligini ta’minlashning muhim sharti sifatida ko‘radi. Muallif korporativ boshqaruvni diversifikatsiya 
jarayonlari, korporativ kodeks tamoyillari va strategik qarorlar qabul qilish mexanizmlari bilan bog‘laydi. Uning 
qarashlariga ko‘ra, korporativ boshqaruvning samarali institutsional mexanizmini shakllantirish korxonalarning 
strategik maqsadlarini amalga oshirish imkoniyatlarini kengaytiradi.[5] K. A’zam sanoat korxonalarining 
strategik rivojlanishini innovatsion-texnologik yangilanish bilan bog‘laydi. Muallif kimyo sanoati korxonalarining 
raqobatbardoshligini oshirishda yangi texnologiyalarni joriy etish, ilmiy-tadqiqot ishlarini ishlab chiqarish bilan 
integratsiyalash, malakali kadrlar salohiyatini oshirish va innovatsion faollikni kuchaytirish zarurligini asoslaydi. 
Demak, innovatsion salohiyat korxonaning uzoq muddatli strategik rivojlanishini ta’minlovchi muhim omillardan 
biri hisoblanadi.[6]

Sh.I. Mustafaqulov tadqiqotlarida investitsion muhit va investitsion jozibadorlikni iqtisodiy rivojlanishning 
muhim omili sifatida baholaydi. Muallifning yondashuvi investitsiyalarni jalb qilish imkoniyatlari, investitsion muhit 
va iqtisodiy rivojlanish o‘rtasidagi bog‘liqlikni baholashga asoslangan. Shu nuqtayi nazardan, korxonalarning 
strategik rivojlanishini boshqarishda investitsion salohiyat va investitsiyalarni jalb qilish imkoniyatlarini hisobga 
olish muhim hisoblanadi.[7]

Xorijiy va mahalliy olimlarning tadqiqotlarini umumlashtirish natijasida korxonalar strategik rivojlanishini 
boshqarishning asosiy omillari sifatida raqobat muhiti, dinamik qobiliyatlar, raqamli texnologiyalar, korporativ 
boshqaruv, axborot ta’minoti, innovatsion salohiyat va investitsion imkoniyatlarni ajratish mumkin. M. Porter 
korxonaning raqobatbardosh strategik pozitsiyasiga, D.J. Teece dinamik moslashuvchanlikka, R. van de 
Wetering va boshqalar raqamli imkoniyatlar va innovatsion qobiliyatlarga, R.A. Isayev integratsiyalashgan 
strategik boshqaruvga, N. Akramova korporativ boshqaruvga, K. A’zam innovatsion rivojlanishga, Sh.I. 
Mustafaqulov esa investitsion salohiyatga asosiy e’tibor qaratgan.

T A D Q I Q O T  M E T O D O L O G I YA S I
Tadqiqotda korxonalarning strategik rivojlanishini boshqarishga oid ilmiy tadqiqotlarni o‘rganish, 

qiyosiy taqqoslash, statistik ma’lumotlarni tahlil qilish va iqtisodiy jihatdan baholash usullaridan foydalanildi. 

Shuningdek, mantiqiy fikrlash, ilmiy abstraksiyalash, ma’lumotlarni guruhlash, analiz va sintez, induksiya va 
deduksiya usullari keng qo‘llanildi.

T A H L I L  V A  N A T I J A L A R
Zamonaviy iqtisodiy sharoitlarda korxonalarning strategik rivojlanishini boshqarish jarayoni tashqi va ichki 

muhit omillarining yuqori darajada o‘zgaruvchanligi, raqobatning kuchayishi, texnologik yangilanishlarning 
tezlashishi hamda investitsion resurslarga bo‘lgan talabning ortishi bilan tavsiflanadi. Shu nuqtayi nazardan, 
korxonaning strategik rivojlanishini faqat belgilangan rejalarni amalga oshirish jarayoni sifatida emas, balki 
o‘zgaruvchan iqtisodiy muhitga moslashish, mavjud resurs va imkoniyatlarni qayta shakllantirish hamda uzoq 
muddatli raqobat ustunligini ta’minlashga qaratilgan uzluksiz boshqaruv jarayoni sifatida qarash maqsadga 
muvofiq.

Korxonalarning strategik rivojlanishida tashqi muhit omillari bilan bir qatorda, ichki salohiyatning holati ham 
hal qiluvchi ahamiyatga ega. Xususan, bozordagi talab va taklif nisbati, raqobat darajasi, texnologik o‘zgarishlar, 
investitsion muhit va makroiqtisodiy tendensiyalar korxonaning tashqi strategik muhitini belgilasa, moliyaviy 
barqarorlik, ishlab chiqarish quvvatlaridan foydalanish darajasi, innovatsion faollik, inson kapitali va boshqaruv 
sifati ichki strategik salohiyatni ifodalaydi. Shu asosda korxonalar strategik rivojlanishiga ta’sir etuvchi omillarni 
kompleks baholash zarur. Bunday yondashuv korxonaning mavjud holatini aniqlash bilan birga, uning kelgusi 
rivojlanish imkoniyatlarini ham prognoz qilish imkonini beradi.

1-jadval
Korxonalarning strategik rivojlanishiga ta’sir etuvchi omillar tizimi1

Omillar yo‘nalishi Asosiy ko‘rsatkichlar Strategik ta’siri

Moliyaviy Rentabellik, likvidlik, daromad, investitsiya 
hajmi

Moliyaviy barqarorlik va investitsion 
imkoniyatni belgilaydi

Bozor-raqobat Bozor ulushi, talab dinamikasi, raqobat darajasi Korxonaning strategik pozitsiyasini belgilaydi

Innovatsion Yangi mahsulot, texnologiya va innovatsion 
loyihalar Raqobat ustunligini shakllantiradi

Texnologik Avtomatlashtirish, raqamlashtirish, texnologik 
yangilanish

Ishlab chiqarish va boshqaruv samaradorligini 
oshiradi

Investitsion Investitsiyalar, investitsion loyihalar, kapital 
qo‘yilmalar Uzoq muddatli rivojlanishni ta’minlaydi

Inson kapitali Malaka, mehnat unumdorligi, kadrlar salohiyati Innovatsion va boshqaruv imkoniyatlarini 
kuchaytiradi

Jadvaldan ko‘rinadiki, strategik rivojlanish ko‘p omilli xususiyatga ega bo‘lib, mazkur omillarning har birini 
o‘zaro bog‘liqlikda baholash korxonaning haqiqiy strategik salohiyatini to‘liqroq ifodalash imkonini beradi. 
Masalan, moliyaviy natijalarning yuqori bo‘lishi korxonaning uzoq muddatli raqobatbardoshligini ta’minlashning 
muhim shartlaridan biri hisoblanadi. Bunda korxonaning texnologik rivojlanishi, innovatsion faolligi va inson 
kapitali salohiyatining yetarli darajada shakllanishi moliyaviy ustunliklarning uzoq muddat davomida saqlanishiga 
xizmat qiladi. Shu sababli korxonaning strategik rivojlanishini baholashda moliyaviy natijalar bilan bir qatorda, 
innovatsion faollik, texnologik yangilanish, investitsion faollik va inson kapitali ko‘rsatkichlarini o‘zaro bog‘liq 
holda tahlil qilish zarur. Bu esa strategik boshqaruvda integratsiyalashgan yondashuvni shakllantirishni taqozo 
etadi.

Tadqiqotda korxonalarning strategik rivojlanishini boshqarish jarayonining an’anaviy va zamonaviy 
yondashuvlari qiyosiy tahlil qilindi. An’anaviy yondashuv asosan yillik rejalashtirish, moliyaviy natijalarni 
baholash va belgilangan rejalarning bajarilishini nazorat qilishga yo‘naltirilgan bo‘lsa, zamonaviy yondashuvda 
strategik moslashuvchanlik, raqamli texnologiyalardan foydalanish, innovatsion salohiyatni rivojlantirish va 
tezkor qaror qabul qilish ustuvor ahamiyat kasb etadi.

1	  Muallif ishlanmasi

2-jadval
Korxonalar strategik boshqaruvining an’anaviy va zamonaviy yondashuvlari2

Mezon An’anaviy yondashuv Zamonaviy yondashuv
Asosiy maqsad Reja bajarilishi Barqaror strategik rivojlanish
Rejalashtirish Qat’iy va davriy Moslashuvchan va uzluksiz

Qaror qabul qilish Asosan rahbariyat markazida Ma’lumot va tahlilga asoslangan
Texnologiya Yordamchi vosita Strategik resurs
Innovatsiya Qo‘shimcha yo‘nalish Strategik rivojlanish omili

Nazorat Natija bo‘yicha KPI va doimiy monitoring asosida

Zamonaviy yondashuvning muhim jihati shundaki, strategik boshqaruv jarayonida korxona rahbariyati 
mavjud natijalarni baholash bilan birga, kelajakda yuzaga kelishi mumkin bo‘lgan xavf va imkoniyatlarni 
oldindan aniqlashi lozim. Bunda strategik qarorlarni qabul qilish jarayoni analitik ma’lumotlar, prognoz natijalari 
va asosiy samaradorlik ko‘rsatkichlari bilan ta’minlanishi talab etiladi.

Tahlillar asosida strategik rivojlanishni boshqarish jarayonini quyidagi mantiqiy ketma-ketlikda tashkil 
etish maqsadga muvofiq. Ushbu jarayonning o‘ziga xos xususiyati strategik boshqaruvni bir martalik qaror 
emas, balki uzluksiz takrorlanuvchi boshqaruv sikli sifatida shakllantirishdan iborat. Bunda monitoring natijalari 
strategik maqsadlar va chora-tadbirlarni qayta ko‘rib chiqish uchun asos bo‘lib xizmat qiladi.

Korxonalarning strategik rivojlanishini boshqarishda mazkur jarayonni raqamlashtirish ham muhim 
ahamiyatga ega. Korxonaning moliyaviy, ishlab chiqarish, marketing, kadrlar va innovatsion faoliyatiga oid 
ma’lumotlarni yagona axborot tizimida jamlash strategik qarorlarning tezkorligi va asoslanganligini oshiradi. 
Shuningdek, raqamli analitika vositalari orqali asosiy ko‘rsatkichlarni real vaqt rejimida monitoring qilish va 
ehtimoliy strategik xavflarni oldindan aniqlash imkoniyati paydo bo‘ladi.

Tadqiqot natijalari asosida korxonalar strategik rivojlanishini boshqarishning takomillashtirilgan konseptual 
yondashuvi ishlab chiqildi. Ushbu yondashuvda strategik rivojlanishning maqsadi korxonaning uzoq 
muddatli iqtisodiy barqarorligi va raqobatbardoshligini ta’minlashdan iborat bo‘lib, unga erishishda resurslar, 
investitsiyalar, innovatsiyalar, texnologiyalar va inson kapitali o‘zaro integratsiyalashadi.

3-jadval
Korxonalar strategik rivojlanishini boshqarishning takomillashtirilgan konseptual modeli3

Tarkibiy element Boshqaruv mexanizmi Kutiladigan natija
Strategik tahlil SWOT, PEST va raqobat tahlili Imkoniyat va xavflarni aniqlash

Resurs salohiyati Resurslarni optimal taqsimlash Resurslar samaradorligini oshirish
Innovatsion rivojlanish Yangi texnologiya va mahsulotlarni joriy etish Innovatsion raqobat ustunligi
Investitsion rivojlanish Investitsion loyihalarni tanlash va baholash Uzoq muddatli iqtisodiy o‘sish
Raqamli boshqaruv Ma’lumotlar tahlili va KPI monitoringi Qaror qabul qilish tezkorligi
Strategik monitoring Natijalarni baholash va korrektirovka qilish Strategiyaning moslashuvchanligi

Taklif etilayotgan modelning asosiy afzalligi shundaki, unda korxonaning strategik rivojlanishi alohida 
funksional yo‘nalishlar emas, balki o‘zaro bog‘liq boshqaruv elementlarining yagona tizimi sifatida qaraladi. 
Xususan, investitsion qarorlar innovatsion maqsadlar bilan, innovatsion loyihalar resurs salohiyati bilan, raqamli 
texnologiyalar esa strategik qarorlar qabul qilish jarayoni bilan uzviy bog‘lanadi. Bunday integratsiyalashgan 
yondashuv korxonaning tashqi muhitdagi o‘zgarishlarga moslashish qobiliyatini oshiradi.

Shu bilan birga, strategik resurslarni ustuvor yo‘nalishlarga qayta taqsimlash, istiqbolli investitsion 
loyihalarni tanlash, innovatsion faollikni kuchaytirish va boshqaruv qarorlarining natijadorligini oshirish imkonini 
beradi. Tadqiqot natijalari shuni ko‘rsatadiki, korxonalarning strategik rivojlanishini boshqarish samaradorligini 
baholashda integral ko‘rsatkichlar tizimidan foydalanish ham maqsadga muvofiq. Bunda moliyaviy barqarorlik, 
innovatsion faollik, investitsion faollik, mehnat unumdorligi, raqamlashtirish darajasi va raqobatbardoshlik 
ko‘rsatkichlarini birgalikda baholash korxonaning strategik holati haqida kompleks xulosa chiqarish imkonini 
beradi.

Mazkur yondashuvlarni integratsiyalash asosida korxonalarning strategik rivojlanishini boshqarishni 
“raqobat muhiti → resurs va investitsion salohiyat → innovatsion-texnologik rivojlanish → raqamli transformatsiya 

2	  Muallif ishlanmasi
3	  Muallif ishlanmasi

→ strategik qaror → raqobatbardosh natija” zanjiri asosida tashkil etish maqsadga muvofiq.

1-rasm. Korxonalarning strategik rivojlanishini boshqarishning integratsiyalashgan modeli4

Mazkur tadqiqotda korxonalarning strategik rivojlanishini raqobatbardoshlik + resurs salohiyati + 
innovatsion-texnologik rivojlanish + investitsion imkoniyatlar + dinamik moslashuvchanlikning o‘zaro 
integratsiyasi asosida boshqarish konsepsiyasini shakllantirish maqsadga muvofiq deb hisoblanadi.

2-rasm. Korxonalarning strategik rivojlanishini boshqarish modellari5

4	  Muallif tomonidan ishlab chiqilgan.
5	  Muallif ishlanmasi.

Tadqiqot natijalari korxonalarning strategik rivojlanishini boshqarishda “rejalashtirish – amalga oshirish 
– nazorat” an’anaviy modeli o‘rniga “tahlil – prognozlash – strategik qaror – amalga oshirish – monitoring – 
moslashtirish” tamoyiliga asoslangan integratsiyalashgan boshqaruv modeliga o‘tish maqsadga muvofiqligini 
ko‘rsatdi. Mazkur yondashuv korxonalarning tashqi muhit o‘zgarishlariga moslashuvchanligini oshirish, mavjud 
resurslardan samarali foydalanish, innovatsion va investitsion faollikni kuchaytirish hamda uzoq muddatli 
raqobatbardoshlikni ta’minlash uchun nazariy va amaliy asos bo‘lib xizmat qiladi.

X U L O S A  V A  T A K L I F L A R
Olib borilgan tadqiqot natijalari zamonaviy iqtisodiy sharoitlarda korxonalarning strategik rivojlanishini 

boshqarish an’anaviy rejalashtirish yondashuvidan integratsiyalashgan va moslashuvchan boshqaruv modeliga 
o‘tishni talab etishini ko‘rsatdi. Korxonaning barqaror rivojlanishi nafaqat moliyaviy natijalar, balki innovatsion, 
investitsion, texnologik va inson kapitali salohiyatining o‘zaro uyg‘unligi bilan belgilanishi aniqlandi. Shu asosda 
strategik boshqaruv jarayonini uzluksiz tahlil, prognozlash, qaror qabul qilish va monitoring mexanizmlari bilan 
ta’minlash muhim hisoblanadi.

Tadqiqot natijalaridan kelib chiqib, korxonalarning strategik rivojlanishini takomillashtirish bo‘yicha quyidagi 
takliflar ishlab chiqildi:

Korxonalarda strategik rivojlanishni boshqarishning integratsiyalashgan konsepsiyasini joriy etish, 
bunda moliyaviy, innovatsion, investitsion, texnologik va kadrlar salohiyatini yagona boshqaruv tizimida 
muvofiqlashtirish. 

Strategik qarorlarni qabul qilishda raqamli tahlil va KPI monitoring tizimlaridan keng foydalanish hamda 
korxonaning asosiy faoliyat ko‘rsatkichlarini doimiy monitoring qilish. 

Korxonalarning tashqi muhit o‘zgarishlariga moslashuvchanligini oshirish maqsadida strategik rejalarni 
davriy ravishda qayta ko‘rib chiqish va zarur hollarda takomillashtirish mexanizmini joriy etish. 

Innovatsion va texnologik yangilanishni strategik rivojlanishning ustuvor yo‘nalishi sifatida belgilash, yangi 
mahsulot va texnologiyalarni ishlab chiqish hamda joriy etishni rag‘batlantirish. 

Korxonalarning uzoq muddatli raqobatbardoshligini ta’minlash uchun investitsion loyihalarni tanlash va 
baholashning samarali mexanizmlarini shakllantirish, investitsiyalarni yuqori qo‘shilgan qiymat yaratadigan 
yo‘nalishlarga yo‘naltirish. 

Ushbu yondashuv korxonalarning strategik maqsadlarini real resurs va imkoniyatlar bilan uyg‘unlashtirish, 
boshqaruv qarorlarining asoslanganligini oshirish hamda o‘zgaruvchan iqtisodiy muhitda barqaror va 
raqobatbardosh rivojlanishni ta’minlashga xizmat qiladi.

